
1

0.0.1 dhajaggasuttaṃ (verses)

araññe rukkhamūle vā

suññāgāreva bhikkhavo,

anussaretha sambuddhaṃ

bhayaṃ tumhāka no siyā.

no ce buddhaṃ sareyyātha

lokajeṭṭhaṃ narāsabhaṃ,

atha dhammaṃ sareyyātha

niyyānikaṃ sudesitaṃ.

no ce dhammaṃ sareyyātha

niyyānikaṃ sudesitaṃ,

atha saṅghaṃ sareyyātha

puññakkhettaṃ anuttaraṃ.

evaṃ buddhaṃ sarantānaṃ

dhammaṃ saṅghañca bhikkhavo,

bhayaṃ vā chambhitattaṃ vā

lomahaṃso na hessatīti.


